
IĊ-CHAIRPERSON (Onor. Darren Carabott): Qabel ma ngħaddu għall-items fuq l-aġenda, l-ewwel nett nixtieq nawgura lill-Membri li ngħaqdu ma’ dan il-Kumitat – għax min-naħa tal-Gvern kien hemm tibdil fil-kompożizzjoni tal-Membri fuq dan il-Kumitat – u nirringrazzja lill-Membri uxxenti tal-Kumitat. Ovvjament, il-Membri tan-naħa tal-Gvern fuq dan il-Kumitat ikunu magħżula mill-Prim Ministru, u kif għedt, aħna nawguraw lil dawk il-Membri li ngħaqdu magħna ħidma sfiqa fix-xogħol ta’ dan il-Kumitat. 

Irrid ngħid ukoll li din hija l-ewwel darba li dan il-Kumitat qiegħed jiltaqa’ wara l-vakanzi tas-sajf, f’liema żmien kien hemm it-telfa ta’ Sharon Ellul Bonici, oħt l-Onor. Andy Ellul, li sal-aħħar laqgħa ta’ dan il-Kumitat kien Membru tiegħu, u naħseb li jkun tajjeb li fid-dawl ta’ din it-telfa nagħmlu ftit minuti ta’ silenzju. Għaldaqstant nistieden lil kulħadd sabiex inqumu bilwieqfa u nagħmlu ftit minuti ta’ silenzju għaliha. 


MINUTI

IĊ-CHAIRPERSON: Hawn korrezzjonijiet għall-minuti?  L-Onor. Alex Muscat. 

ONOR. ALEX MUSCAT:  Mr Chairman, xtaqt nagħmel kjarifika. Qed nifhem sew li kien hemm qbil f’dan il-Kumitat li d-diskussjoni dwar is-suġġett ta’ qabel dan hija magħluqa ħlief li qed nistennew xi informazzjoni li konna tlabna? 

IĊ-CHAIRPERSON: Fil-fatt dik kont se nsemmiha waqt il-korrispondenza, għax is-soltu nimxu bil-proċedura li l-ewwel napprovaw il-minuti mbagħad ngħaddu għall-korrispondenza. 

ONOR. ALEX MUSCAT: Jiena li xtaqt nikkjarifika huwa li bħala stat ta’ fatt konna qbilna li dik id-diskussjoni kienet magħluqa, pendenti li l-informazzjoni li rridu nirċievu. 

IĊ-CHAIRPERSON: Eżatt u, fil-fatt, l-aħħar darba konna diġà bdejna l-preżentazzjoni tal-Awditur Ġenerali fuq is-suġġett magħżul mill-Gvern u llum se nibdew bl-għoti tal-informazzjoni. 

Nistaqsi għalhekk jekk il-minuti jistgħux jiġu kkonfermati?  (Onor. Membri:  Iva)

Il-Minuti tal-Laqgħa Nru 74, li saret fis-16 ta’ Lulju 2025, ġew ikkonfermati. 

KORRISPONDENZA

IĊ-CHAIRPERSON: Kif diġà għedt, dan il-Kumitat għadu qed jistenna informazzjoni min-naħa tal-Ministeru għal Għawdex u min-naħa tal-Ministeru għall-Affarijiet Barranin u t-Turiżmu fir-rigward tas-suġġett li kellna għad-diskussjoni, u ċjoè r-“Rapport tal-Awditur Ġenerali  Evaluating the role of the Malta Film Commission in Promoting the Maltese Film Industry”, kif ukoll tal-kontijiet tal-awtoritajiet statutorji, inkluż organizzazzjonijiet parastatali, li jaqgħu taħt il-Ministeru għat-Turiżmu u l-Ministeru għal Għawdex għas-snin 2020, 2021, 2022, 2023 u 2024”.  Bħalma għamilt fl-aħħar laqgħa u f’ta qabilha nesiġi kollaborazzjoni sħiħa minn kulħadd ma’ dan il-Kumitat. Nittama li ma jkollniex għalfejn nirrikorru għand l-Ispeaker biex ikollna l-gwida tiegħu sabiex dan il-Kumitat ikollu r-risposti li talab.  Fl-opinjoni tiegħi, apparti milli huwa dmir, huwa obbligu li wieħed jikollabora ma’ dan il-Parlament, b’mod partikolari ma’ dan il-Kumitat li jkun qed jagħmel skrutinju, mhux biss b’rispett lejn din l-ogħla istituzzjoni imma anke b’rispett lejn ix-xogħol li jkun għamel l-Uffiċċju Nazzjonali tal-Verifika (NAO) li joħroġ bil-konklużjonijiet tiegħu fir-rapporti.  Huwa importanti li tiġi mibgħuta kull informazzjoni li tintalab minn dan il-Kumitat. 

Bħala korrispondenza rrid ninforma lill-Kumitat li rċevejna korrispondenza, permezz ta’ email datata 22 ta’ Settembru 2025, mibgħuta mis-Sur Stefano Manicolo mill-NAO, fejn ingħatat spjega li kienet intalbet min-naħa tal-Kumitat fl-aħħar laqgħa dwar l-actual income recorded f’“other revenue in 2020”.  

Irċevejna wkoll email datata 12 ta’ Awwissu 2025, mibgħuta mis-Sur Joseph Caruana, Kummissarju tat-Taxxa u d-Dwana, li tgħid hekk: 

“B’riferenza għad-domanda li saret, l-Amministrazzjoni tat-Taxxa u d-Dwana tinforma li għas-sena bażi 2020, 8,842 minn 10,504 kumpaniji użaw il-massimu tat-18-il xahar biex iħallsu t-taxxa dovuta. Dan jirriżulta f’perċentwali ta’ 84.2%.”.

Jidher li m’hawnx oġġezzjoni li dawn iż-żewġ emails jittellgħu fuq il-website tal-Parlament.

Ninforma lill-Membri ta’ dan il-Kumitat li fis-26 ta’ Novembru fl-4.30 p.m. se jsir il-Kumitat konġunt li jsir annwalment bejn dan il-Kumitat, il-Kumitat Permanenti dwar l-Affarijiet Barranin u Ewropej, u l-Kumitat Permanenti dwar l-Affarijiet Ekonomiċi u Finanzjarji.  Bħas-soltu, f’din il-laqgħa ssir preżentazzjoni minn Dr George Hyzler mill-Qorti Ewropea tal-Awdituri. Tajjeb li tieħdu nota tad-data, però ‘l quddiem ikollha iktar korrispondenza dwar dan. 

Qabel ma ngħaddu għall-main item fuq l-aġenda l-Oppożizzjoni tixtieq tinnota punt, u se ssir riferenza għal diskussjoni b’mod preliminari. Ħalli nispjega r-raġunar tal-Membri tal-Oppożizzjoni fuq dan il-Kumitat. Kif tafu, eżatt malli reġa’ beda jiltaqa’ l-Parlament wara l-ferjat tas-sajf, ġie mqiegħed fuq il-Mejda tal-Kamra r-rapport tal-NAO fir-rigward tal-każ tal-Fortina. Id-Deputat Prim Ministru, l-Onor. Ian Borg, laqqa’ b’urġenza l-Kumitat Permanenti tal-Kontijiet dwar l-Uffiċċju Nazzjonali tal-Verifika (NAOAC), u dakinhar il-Membri tal-Oppożizzjoni konna tlabna sabiex dak il-Kumitat jitlob lill-PAC sabiex jissospendi l-aġenda tiegħu u, bħalma l-NAOAC ħass li għandu jiddiskuti b’urġenza l-eżitu tar-rapport tal-Awditur Ġenerali dwar il-Fortina, jiddiskuti bl-istess urġenza ir-rapport in kwestjoni. Dakinhar, ir-risposta – u ninnota li dakinhar fuq il-Kumitat kien hemm l-Onor. Bedingfield, li huwa Membru f’dak l-istess Kumitat – mill-Membri tan-naħa tal-Gvern tal-Kumitat kienet li ma kenitx se tittieħed deċiżjoni dwar dan għax kellha tkun deċiżjoni tal-Grupp Parlamentari Laburista. Nitlobkom tikkoreġuni jekk sejjer żbaljat. Sal-lum għadna ma rċevejniex risposta dwar dan. Minħabba li għal-lum diġà għandna l-aġenda ssettjata, l-Oppożizzjoni hija disposta li dak li kien ippjanat illum isir, però qegħdin nistaqsu jekk il-Membri tal-Gvern jaqblux li ladarba kien hemm urġenza biex jitlaqqa’ l-NAOAC, għandux isir l-istess biex tiġi sospiża l-aġenda ta’ dan il-Kumitat, pendenti x-xhieda tal-lum, u jittella’ għad-diskussjoni ir-rapport tal-NAO dwar il-Fortina.

L-Onor. Glenn Bedingfield. 

ONOR. GLENN BEDINGFIELD (Segretarju Parlamentari għall-Indafa Pubblika): Sur President, kif taf, kemm inti kif ukoll jiena Membri fuq l-NAOAC, u minkejja t-talba tagħkom, kien hemm qbil li ġaladarba l-NAOAC, fil-laqgħa li jmiss, li hija skedata għas-6 ta’ Ottubru, l-NAO huma mistennija jagħtuna aktar informazzjoni u se nkunu qegħdin niddiskutu dak il-każ, ma narawx li jagħmel sens li fl-istess ħin, kontemporanjament mal-Kumitat l-ieħor, tkun għaddejja diskussjoni f’dan il-Kumitat. Aktar minn hekk, il-Grupp Parlamentari għadu ma ddiskutiex dan, u jiena, sakemm m’għandix l-awtorità tal-Grupp Parlamentari, f’isem il-Membri tan-naħa tal-Gvern fuq dan il-Kumitat… Bħalma għedna fl-NAOAC, ġaladarba hemm din id-diskussjoni għaddejja f’dak il-Kumitat, ma narawx li għandu għalfejn ikun hemm diskussjoni f’dan l-istadju f’dan il-Kumitat. Aħna qed nitkellmu fuq dan l-istadju, għax wara li ngħaddu dan ir-raport xejn ma jżomm lin-naħa tal-Oppożizzjoni… 

IĊ-CHAIRPERSON: Qed tirriferi għar-rapport li qegħdin niddiskutu fil-PAC? 

ONOR. GLENN BEDINGFIELD: Iva, ir-rapport li għandna quddiemna issa. 

IĊ-CHAIRPERSON: Imbagħad sta għall-Oppożizzjoni. 

ONOR. GLENN BEDINGFIELD: Iva, imbagħad sta għall-Oppożizzjoni, imma aħna qed ngħidu li ġaladarba se niddiskutu l-istess rapport, bl-istess fatti u bl-istess dettalji fl-NAOAC, ma narawx li kontemporanjament għandna niddiskutuh hawnhekk ukoll. 

IĊ-CHAIRPERSON: L-Onor. Alex Muscat. 

ONOR. ALEX MUSCAT: Onestament ma segwejtx dak li ntqal fl-NAOAC, imma jiena nissuġġerixxi li naħdmu bil-proċedura maqbula bejn il-Gvern u l-Oppożizzjoni fuq dan il-Kumitat, jiġifieri ġaladarba ntemmu id-diskussjoni dwar dan ir-rapport, li kien magħżul mill-Membri tan-naħa tal-Gvern, ikun imiss lill-Membri tal-Oppożizzjoni sabiex jagħżlu rapport huma. Qed nifhem li l-Oppożizzjoni qisha diġà qed tindika, għalkemm mhux neċessarjament hekk, li se jkun ir-rapport li ħareġ l-NAO marbut mal-Fortina.  Il-mument li ntemmu din id-diskussjoni marbut mar-rapport li għandna quddiemna, nibdew minnufih niddiskutu dak ir-rapport. 

IĊ-CHAIRPERSON: Biex nagħmilha ċara, nifhem li dan huwa suġġett magħżul mill-Gvern, u nifhem ukoll li l-Kumitat kien qabel li jiddiskuti rapport wieħed at a time.  Il-punt li qed inqajmu aħna huwa li ladarba kien id-Deputat Prim Ministru stess li sejjaħ b’urġenza l-NAOAC, ridna naraw jekk il-Gvern – l-Oppożizzjoni lesta li tagħmilha – huwiex dispost ukoll li fil-PAC juri l-istess urġenza u jressaq dan ir-rapport għad-diskussjoni. 

Mingħajr ma noqgħod nidħol f’battibekki, għax tidher li d-deċiżjoni ttieħdet u ma rridx li kulħadd joqgħod idoqq il-qanpiena tiegħu u nibqgħu fl-istess post, irrid nagħmel il-punt li hemm distinzjoni fir-rwoli tal-NAOAC u tal-PAC. Skont l-Istanding Orders l-NAOAC m’għandux ir-responsabilità li jiskrutinizza rapporti tal-Awditur Ġenerali, bħalma għandu fil-mansjoni tiegħu l-PAC. Jien, bħala Chairrman tal-PAC, u nittama li l-Kumitat kollu jingħaqad flimkien dwar dan, ma jien se nħalli lil ebda kumitat ieħor jidħol f’dik li hija l-funzjoni ta’ dan il-Kumitat, filwaqt li ovvjament nirrispettaw dak li jkun għaddej f’kumitati oħrajn. 

L-Onor. Alex Muscat. 

ONOR. ALEX MUSCAT: Sur President, kemm nibni ftit fuq dak li qed tgħid inti, li ovvjament hemm qbil fuqu għax l-Istanding Orders huma ċari, kif ukoll fuq dak li qal il-kollega tiegħi l-Onor. Bedingfield. Ix-xogħol li jkun qed jagħmel l-NAOAC, f’dak li għandu x’jaqsam ma’ konċessjonijiet li jkun ta dan il-Parlament, huwa anteċidenti għal dak li qed nagħmlu aħna hawnhekk.  Ġaladarba  ħareġ ir-rapport tal-Fortina u rriżulta li l-NAOAC, li jkun qed jagħti parir  lill-Parlament, kellu informazzjoni importanti li kienet nieqsa, allura dak l-iskrutinju li kien sar qabel dik il-konċessjoni sitt snin ilu, iwassal biex jitkompla l-iskrutinju li qed isir fl-NAOAC. Intendi naqbel li, se mai, inħallu lil dak il-Kumitat, li fih rappreżentanza kemm tal-Gvern kif ukoll tal-Oppożizzjoni, jispiċċa xogħlu, u l-mument li jintemm dak ix-xogħol f’dak il-Kumitat, ngħaddu għall-fażi fejn ikun il-PAC li jagħmel l-iskrutinju li għandu bżonn jagħmel. Min-naħa tiegħi naħseb li mil-lat ta’ proċedura din tkun l-aktar waħda nadifa, aktar milli concurrently inkunu qegħdin niddiskutu l-istess suġġett. 

IĊ-CHAIRPERSON: Naħseb li l-punt li tqajjem min-naħa tal-Oppożizzjoni ġie eżawrit. M’iniex se mmur għall-vot imma ovvjament jidher li m’hemmx qbil. 

ONOR. GLENN BEDINGFIELD: Tikkonferma li l-laqgħa tal-NAOAC hija skedata għas-6 ta’ Ottubru? 

IĊ-CHAIRPERSON: Iva, hija skedata għas-6 ta’ Ottubru fis-1.00 p.m. u qiegħda tidher fuq l-aġenda tal-Parlament. Li qed ngħid jien huwa li l-Kumitati għandhom mansjonijiet differenti. M’hemmx qbil, imma m’iniex se noqgħod immur għall-vot. 

ONOR. GLENN BEDINGFIELD: Mhux m’hemmx qbil... 

IĊ-CHAIRPERSON: Imma l-Oppożizzjoni qajmet dan il-punt. 

ONOR. GLENN BEDINGFIELD: Anzi, naħseb li qed naqblu kif għandna nimxu, mhux m’hemmx qbil. 

IĊ-CHAIRPERSON: Le. L-Oppożizzjoni ressqet il-punt, imma m’iniex se mmur għall-vot għax l-Oppożizzjoni għamlet il-punt tagħha, il-Gvern għamel il-punt tiegħu, u m’hawnx qbil. 

ONOR. GLENN BEDINGFIELD: Jekk trid tpoġġiha li m’hemmx qbil, poġġiha li m’hemmx qbil. 

IĊ-CHAIRPERSON: Mela nistgħu ngħaddu għall-main item tal-lum. 


KONTINWAZZJONI TAD-DISKUSSJONI DWAR IR-RAPPORT TAL-UFFIĊĊJU NAZZJONALI TAL-VERIFIKA MINISTRY FOR FINANCE AND EMPLOYMENT: AN ANALYSIS ON REVENUE COLLECTION FINANCIAL YEAR ENDING 2020

IĊ-CHAIRPERSON: Nistieden lis-Sur Joseph Caruana sabiex jingħaqad magħna fuq il-mejda. 

Is-Sur Joseph Caruana, Kummissarju għat-Taxxa u d-Dwana, ħa postu madwar il-medja.

IĊ-CHAIRPERSON: Sur Caruana, kemm nispjega li f’dan il-Kumitat normalment tkun qed issir investigazzjoni u allura tingħata xhieda ġuramentata, però f’dan is-suġġett, li huwa magħżul mill-Gvern, ma ntalabx li tkun forma ta’ investigazzjoni imma li tkun forma ta’ għoti ta’ informazzjoni u allura m’intix se tkun qed tingħata ġurament.  Naturalment nittamaw li dan il-Parlament ikollu l-informazzjoni korretta, veritiera, u nistennew kollaborazzjoni sħiħa, kif ċertament nafu li se jkollna, dwar dak li se jkun qed tiġi mistoqsi. Għandek xi preżentazzjoni? 

IS-SUR JOSEPH CARUANA (Kummissarju għat-Taxxa u d-Dwana): Le, li għandi hija informazzjoni li wieħed jista’ jsegwi f’xi charts. 

IĊ-CHAIRPERSON: Però m’għandekx preżentazzjoni, jew dikjarazzjoni li trid tagħmel fil-bidu qabel ma nibdew. 

IS-SUR JOSEPH CARUANA: Le, għax ma kellniex fuqhiex se jkun il-focus. 

IĊ-CHAIRPERSON: Ir-rapport tal-NAO taf liema hu? 

IS-SUR JOSEPH CARUANA: Iva. 

IĊ-CHAIRPERSON: L-Onor. Alex Muscat. 

ONOR. ALEX MUSCAT: Nifhem li hawn numru ta’ uffiċjali għolja preżenti u jekk il-Kummissarju jrid, jistgħu jingħaqdu magħna mal-ewwel fuq il-mejda. 

IĊ-CHAIRPERSON: Se jkunu qed jagħtu xi informazzjoni wkoll? 

IS-SUR JOSEPH CARUANA: Jikkumplimentaw dak li nkun qed ngħid jien. 

IĊ-CHAIRPERSON: Mela jistgħu jingħaqdu magħna fuq il-mejda. 

Is-Sur Shawn Agius, Director General Operations, is-Sa Marisa Hewer, Director Excise,  is-Sa Josette Galdes, Director Property Tax, is-Sur Mario Cilia, Director Collection and Debt Management, u s-Sur Robert Borg, Director Revenue Management, ħadu posthom madwar il-mejda. 

IĊ-CHAIRPERSON:  L-ewwel nett, grazzi ħafna talli ngħaqadtu magħna. 

ONOR. ALEX MUSCAT: Qed nifhmu li allura bħalissa mhijiex qed tinġabar taxxa la qegħdin kollha hawnhekk! 

IĊ-CHAIRPERSON: Allaħares hemm dawn l-uffiċjali biss fid-Dipartiment tat-Taxxa! Veru ressqin lejn elezzjoni imma ejjew ma nibdewx! 

Ma nafx jekk segwejtux il-preżentazzjoni li kellna mill-NAO u jekk għandkomx xi rimarki. Kif diġà semmejt aktar qabel, irċevejna korrispondenza mingħandkom bl-informazzjoni li konna tlabna u allura nistaqsi jekk għandkomx xi rimarki x’tgħaddu fir-rigward ta’ dik il-korrispondenza, jew inkella nistgħux ngħaddu mill-ewwel għad-domandi min-naħa tal-Membri Parlamentari. 

IS-SUR JOSEPH CARUANA: Bħala rimarki le, imma forsi nagħmel osservazzjoni.  Il-focus tal-assignment u tar-rapport huwa fuq il-ġbir tar-revenue vis-à-vis s-sena 2020. Ir-rimarki tagħna huma li dik kienet sena partikolari u jekk wieħed jislitha waħedha jara li dak li nġabar mhux qed jikkompara ma’ dak li ġie stmat għax kien hemm ċirkostanzi li ħadd ma kien seta’ jbassar, u f’dik is-sena ngħataw ukoll għajnuniet marbuta mat-taxxa, bħat-tax referral,  li ħallew impatt. Jekk wieħed iħares lejn kif kienet it-trend qabel is-sena 2020 jara li l-ġbir kien b’saħħtu, u mill-informazzjoni li għandna, u li nkunu nistgħu naqsmu magħkom, jidher li wara l-2020 il-ġbir kien aktar b’saħħtu u kompla jikber matul is-snin. 

Irrid ngħid li f’dak il-perjodu kien hemm l-amalgamazzjoni tad-dipartimenti tal-VAT, tat-taxxa u tad-dwana li intensiva l-proċess tal-ġbir.  Fil-fatt illum ma nitkellmux dwar VAT Department u Income Tax Department imma nitkellmu dwar tax operations, customs operations, corporate service, u d-dipartiment tal-verifika fejn isir l-infurzar. 

Inbeda proċess ta’ investiment tal-engineering biex jissaħħaħ il-ġbir tar-revenue, għax konxji li mingħajr revenue l-ebda Gvern ma jkun jista’ jsostni l-programm tiegħu. Għaddej investiment qawwi biex inbidlu s-sistemi kollha tagħna ħalli jkollna sistema waħda li tintegra t-taxxa kollha, u nvestejna wkoll fl-artificial intelligence (AI) biex inkunu nistgħu nagħmlu użu aħjar mill-informazzjoni kbira li għandna. Xtaqt ngħid dan sempliċement bħala background information. 

IĊ-CHAIRPERSON: L-ewwel nett grazzi ħafna ta’ din l-osservazzjoni. Biex nimxu mal-proċedura parlamentari niġbidlek l-attenzjoni li r-rapport tal-Awditur Ġenerali li qiegħed għad-diskussjoni kien ikopri l-perjodu sal-2020. Kif għedt, dak iż-żmien id-dinja kienet għaddejja minn pandemija u kien hemm bżonn jittieħdu ċerti miżuri biex is-sitwazzjoni tiġi indirizzata, sitwazzjoni li żgur ħadd ma kien qed jobsor li se tiġri. Bl-ebda mod m’aħna se noġġezzjonaw li jsiru riferenzi għal dak li qed jiġri bħalissa, jew it-triq ‘il quddiem, u tajjeb li taqsmu magħna din it-tip ta’ informazzjoni, imma ippermettuli niġbed ftit ir-riedni u nitlob li niffukaw fuq il-findings tal-Awditur Ġenerali sal-2020.  Jekk f’xi mumenti tħossu li għandkom tagħmlu riferenza fejn tgħidu li, pereżempju, “dak” il-punt ġie indirizzat billi illum qed isir “hekk”, tistgħu tagħmlu dan, però tajjeb li nagħmlu riferenza għar-rapport li qegħdin niddiskutu. 

L-Onor. Alex Muscat. 

ONOR. ALEX MUSCAT: Kummissarju, nifhem sew li dik li qabel kienet il-funzjoni tal-Kummissarju għat-Taxxa, illum hija tal-Kummissarju għad-Dħul? Jiġifieri r-responsabilità tiegħek illum huwa d-dħul kollu tal-pajjiż. 

IS-SUR JOSEPH CARUANA: Iva, fil-verità tkopri l-main revenue departments, u allura dan ifisser li aktar minn 80% tad-dħul kollu tal-Gvern huma integrati f’amministrazzjoni waħda, li hija l-Malta Tax & Customs Administration.  Din hija maqsuma f’numru ta’ funzjonijiet; għandek it-tax operation u l-customs operation bħala core, imbagħad hemm is-support enforcement taħt il-verification and audit, kif ukoll il-corporate services  li jissapportja l-organizzazzjoni kollha.

ONOR. ALEX MUSCAT: Sur Caruana, is-set up kif qed tispjegah inti, kien diġà fis-seħħ meta l-NAO kien qed jagħmel l-analiżi tiegħu, jiġifieri fis-sena 2020?  Jew dak iż-żmien kontu għadkom...? 

IS-SUR JOSEPH CARUANA: Kien fil-bidu tal-proċess. Fl-2017 jien kont segretarju permanenti fil-Ministeru għall-Finanzi u waħda mir-responsabilitajiet tiegħi kienet il-merger tar-revenue departments, imma mbagħad jien mort segretarju permanenti f’ministeru ieħor. Il-bidu kien hemm, imma mbagħad intensifikajnih billi kellna r-rapporti u anke visits tal-International Monetary Fund (IMF) li għenuna biex nifhmu l-operat kollu kif l-aħjar li għandu jiġi integrat, għenuna biex iddisinjajna anke l-funzjonijiet kif għandhom ikunu, imbagħad fl-2022 kien hemm it-transition. Anke bejn is-sena 2020 u s-sena 2022 kien hemm a transition bejn il-konsolidament, fejn il-funzjoni tad-dipartimenti ġiet aktar integrata.

ONOR. ALEX MUSCAT: Jiġifieri nifhem sew li waqt il-perjodu speċifiku li qed nikkunsidraw – għax dan ir-rapport ikopri l-perjodu bejn l-2016 u l-2020 – dak il-proċess biex tingħaqdu kien diġà beda?

IS-SUR JOSEPH CARUANA: Hekk hu.  Kien hemm bidu ta’ proċess, speċjalment min-naħa tad-Dipartiment tal-VAT u d-Dipartiment tal-Income Tax, għax id-Dwana kien l-aħħar dipartiment li ġie integrat.  Fil-fatt dan ġie integrat fil-bidu tas-sena 2023. Il-proċess tal-amalgamazzjoni tal-VAT Department, u allura t-tneħħija tad-dipartiment li kien hemm Birkirkara, il-proċessi tagħhom, bħal collection u registration, bdew jingħaqdu... Imbagħad, biex insaħħu dak il-proċess, kif għedt, konna ġibna l-IMF biex tikkonsolida d-disinn and to chart a way forward. 

ONOR. ALEX MUSCAT: Se nistaqsik fuq dan is-suġġett għax f’dan ir-rapport jiġi rilevat li intom kontu qed tagħmlu dan l-investiment fl-IT tagħkom. Nifhem li fis-snin under review il-proċess kien mibdi u llum il-proċess huwa konkluż. Tista’ tgħidilna, bħala pajjiż, x’ibbenefikajna minn dan il-proċess? Qegħdin tkejlu ċerti effiċjenzi li żidtu biex ikun hemm dħul iktar effiċjenti ta’ taxxa u dħul ieħor?
IS-SUR JOSEPH CARUANA: Hemmhekk kien għadu fil-bidu. Fil-fatt konna qegħdin nitkellmu fuq li ntejbu s-sistemi eżistenti li huma ovvjament kollha antiki. L-investiment per se kien b’saħħtu bid-determinazzjoni tal-ministeru, partikolarment tal-Ministru u l-Amministrazzjoni preżenti, għall-fatt li l-investiment huwa bla preċedent. Għal 20 sena dejjem ittieħed for granted li dan id-dipartiment se jiġbor il-flus li għandu bżonn il-pajjiż, u naħseb li hemmhekk kien hemm direzzjoni ċara, imma s-sistemi għat-tender u l-proċess bdejnih fl-2023. Fil-fatt illum qegħdin fl-aħħar appell li qiegħed il-Qorti u nisperaw li għall-aħħar ta’ Settembru jkollna eżitu tal-bidder u allura nkunu nistgħu nimxu ‘l quddiem. Sadanittant, bejn l-2022 u l-2023 – dak iż-żmien konna qed naħsbu li nistgħu ntejbu s-sistemi eżistenti tagħna u kien hemm il-ħsieb ta’ modernization b’mod ġenerali – il-parir tal-IMF kien li jekk inti trid li r-riforma taħdem trid tibdel is-sistemi kollha minħabba nuqqas ta’ staff.  U dan hemm riferenza wkoll għalih fir-rapport tal-NAO. L-asset kbir li għandu d-dipartiment, bħal f’kull dipartiment, huma n-nies, u nies li huma kompetenti u professjonali, però m’għandhomx l-għodda tal-lum biex jaħdmu. Nemmen li dak il-gap, b’nies kompetenti li jistgħu jkunu aktar flessibbli, u b’investiment fejn ikollok sistemi li jirrispondu għall-ħteġijiet tal-lum u ta’ għada, nistgħu nitjiebu. Mill-2020 ‘il quddiem mill-ewwel investejna fl-AI. Għandna dipartimenti li għandhom minjiera ta’ informazzjoni li qed tintuża biss f’forma ta’ excel sheet u li allura ma tistax tkun effettiva, eċċ. Naħseb li dak kien investiment bla preċedent, għax fejn jidħol AI qegħdin nagħmlu investiment ta’ €11 miljun; investejna €2 miljun biex bnejna profil tat-taxpayers u issa wasalna fl-aħħar tal-proċess. It-tieni programm ta’ €8 miljun se nibdew, jew bdejna, nużaw l-għodod biex nittestjaw il-behaviour tat-taxpayers fis-setturi differenti u allura qed inkunu iktar iffukati. Tant hu hekk li b’mod immedjat f’dawk li huma refund claims, li kull business huwa ntitolat għalihom, fejn qabel konna nieħdu ħames xhur biex nipproċessawhom u naraw liema huma tajbin, illum qegħdin nipproċessawhom fi żmien 30 ġurnata, within the standards Ewropej. Allura hemmhekk mhux biss hemm benefiċċju għall-uffiċjali li qegħdin jaħdmu fid-dipartiment, imma wkoll għat-taxpayers li qegħdin jieħdu benefiċċju mill-investiment. Mil-lat tat-Tax and Customs Administration System (ITCAS) nisperaw li jkollna eżitu, imma r-Rapport tal-IMF kien jitkellem ċar: insa kull riforma jekk kemm-il darba ma jkollokx sistema integrata.  Hemmhekk ukoll qed isir investiment ta’ €40 miljun għax naħseb li l-pajjiż jixraqlu li jkollu a tax and  customs administration system tajba. Hawnhekk qed nitkellmu fuq żewġ riformi, hemm business u engineering fid-Dwana, għax aħna rridu nħarsu lejn id-dwana.... Aħna bdilna l-kunċett, fis-sens li ma nenfasizzawx aktar fuq enforcement, imma fuq compliance; we should educate the taxpayer biex ikun compliant, kemm fid-Dwana biex niffaċilitaw it-trade, kif ukoll mil-lat ta’ taxpayer fejn tidħol taxxa, fis-sens li wieħed jaqbillu jkun compliant aktar milli ninfurzaw il-liġi fuqu. Qabel, mil-lat tal-AI kienet differenti, anke f’dak li huwa spettorat. Illum, permezz ta’ risk management criteria nagħmlu targeted inspections rather than...  Qabel konna nieħdu l-lista l-iktar mill-Yellow Pages, jew minn xi ħadd li jċemplilna biex immorru niċċekkjaw lil xi ħadd.  Illum lil dak li jkun indaħħluh ġo risk u minn hemmhekk ikun hemm targeted inspections. Naħseb li dak huwa benefiċċju short term li qegħdin nieħdu mill-investiment li qed isir. 

ONOR. ALEX MUSCAT: Ir-rapport tal-NAO – u din xi ħaġa li semmejt inti, ċjoè r-riżorsa umana li, bħal f’kull entità oħra, naħseb li hija kruċjali, apparti l-għodda – jitkellem dwar il-bżonn ta’ rilokazzjoni ta’ ċertu staff f’oqsma kritiċi għall-operat tagħkom. Minn dak iż-żmien sal-lum kellek din it-tip ta’ rilokazzjoni ta’ ħaddiema li kellkom f’entitajiet differenti f’setturi kritiċi biex possibbilment ikompli jitjieb l-operat tagħkom?

IS-SUR JOSEPH CARUANA: Reallocation ta’ uffiċjali sar, imma mhux biżżejjed għax ovvjament il-critical factor tad-dipartimenti huwa li għandek a mature workforce; nies li ilhom hemmhekk over the years, and we have a five year gap. It is short-term, għax illum is-suq tax-xogħol inbidel, fis-sens li fejn qabel meta kienu joħorġu call id-Dwana kien ikun hemm 200 ruħ li japplikaw, illum japplikaw għaxra. Jiġifieri dak li qabel kien lussu, issa sar challenge għalina. Fejn jidħlu l-accountants nista’ ngħid li għandna pakkett tajjeb ħafna li jikkompara wkoll mal-privat, imma minkejja dan, meta ħriġna call sibna persuna waħda.  Jiġifieri ċ-challenge qiegħed hemm. Il-punt tal-IT – u din hija ppruvata anke mill-esperti li għandi madwari u mill-esperti esterni, bħalma huma l-IMF u l-Commission – huwa li hemm elementi li l-automation u s-sistemi l-ġodda – jekk immorru għal sistemi diġitali u voluntary compliance – għandhom jgħinu proċessi li llum bilfors trid tagħmilhom b’mod manwali, biex imbagħad ikollok iktar leeway u iktar flessibilità biex tuża n-nies li għandek. Sadanittant, ovvjament qegħdin nitkellmu biex intejbu l-kundizzjonijiet, fil-fatt għamilna wieħed għar-revenue inspectors. Għandna ftehim settorjali tad-Dwana li wasal biex jispiċċa, u ieħor tal-accountants li wasalna biex ngħaqqduh. Qed nitkellmu fuq pakketti li jmissu s-€70,000, u sadanittant xorta... Jiġifieri ċ-challenge qiegħed hemmhekk imma jekk mhu se jsir xejn f’dan l-eżerċizzju, jekk mhu se jsir xejn biex minbarra n-nies li ilhom hemm u li huma kompetenti u li għandna bżonnhom, indaħħlu demm ġdid flimkien mat-teknoloġija ġdida, the future se jkun aktar challenging, biex ma ngħidx iktar... Il-ħsieb hu li within these five years we’ll be able to implement the strategy, kif ukoll noħolqu opportunitajiet ġodda. Fl-AI illum ħloqna dipartiment ġdid, ir-Risk Management Unit, kif ukoll dwar data analysis u data governance, fejn irridu nies bi skills kompletament differenti biex ikunu jistgħu jassistu u jaħdmu fl-amministrazzjoni.

IĊ-CHAIRPERSON: L-Onor. Graham Bencini.

ONOR. GRAHAM BENCINI: Sur Caruana, inti għadek kif semmejt l-inspections u, jekk fhimtek sew, għedt li qed isir xi tip ta’ risk profiling mis-software ġdid li għandkom u qed tibbażaw l-inspections tagħkom fuq dak ir-risk profiling. Tista’ tespandi ftit fuq dan il-punt biex tfehemna kif qed isir ir-risk profiling? Liema kriterji qed jieħdu in consideration? Apparti minn hekk, malli jkun hemm individwu jew kumpanija – għax nimmaġina li din tapplika kemm għall-individwi kif ukoll għall-kumpaniji – li s-sistema telenkah bħala high risk a fini ta’ dan l-eżerċizzju, kemm wara li jiġi flagged issirlu inspection?

IS-SUR JOSEPH CARUANA: Aħna ħloqna a large sector’s office biex ikunu qrib lejn dawn tal-kumpaniji, jew high value network individuals. Fil-fatt, hemmhekk għandna segment ta’ madwar 500 persuna li qegħdin jiffukkaw fuq dan. Is-sistema tar-Risk Management Unit illum hija mibnija fuq watchlist u fuq aktar minn 40 risk criteria li jabbinaw ma’ diversi taxpayers. Allura meta tiġi biex tiċċekkja ssib li jista’ ikun li ma jkunux bagħtu return, il-VAT refund ikun ogħla, u numru ta’ kriterji oħra li ma nafx id-dettall tagħhom għax mhumiex daqshekk pubbliċi. Imma jibqa’ il-fatt li hemm numru ta’ kriterji, we process that data, joħroġ rapport, ikun hemm ir-risk scoring, u fuq ir-risk scoring għandna tliet persuni, immexxija mid-Direttur Ġenerali u minn żewġ diretturi, li fejn jaraw... Jekk l-iscore ikun baxx, għandek elementi ta’ compliance by a letter, imbagħad ikun hemm fejn l-iscore ikun jirrikjedi li ssir inspection online, u hemm scores oħra fejn ikun hemm bżonn li jsiru audits, u allura min-naħa tagħna mmorru għall-administrative audits. Jekk ikun hemm minn dawk għall-administrative audits ikun hemm threshold li llum huwa stabbilit bejn ir-regolaturi kollha, imbagħad immorru għall-kriminal jekk ikun hemm... In that level, anke jekk nieħdu l-VAT inspections, illum we target is-sector, li jagħtina r-riżultat għax ovvjament għandu r-risk criteria li jħaddem is-sistema.  U meta jitilgħu dawk, immorru fuq dawk, u biex ikollna effiċjenza fil-ħaddiema, jekk pereżempju immorru fuq tliet hairdressers li suppost qegħdin fir-risk imma f’dik l-area hemm għaxra oħra, allura mmorru fuq dawk ukoll. Jiġifieri m’għadhiex issir at random li ngħidu li se mmorru f’ċerta triq u mmorru għand min ikun, imma mmorru by sector.  Naħseb li hemmhekk qed inkunu iktar effettivi, għax fl-aħħar mill-aħħar ikollok kemm ikollok riżorsi qatt m’għandek biżżejjed. F’popolazzjoni ta’ 360,000 taxpayer u 60,000 kampanja, biex tagħmel dak kollu, xorta trid... Jiġifieri hemmhekk qed inkunu objective, fair u effective in our work.

ONOR. GRAHAM BENCINI: Imma m’hemmx timeframe speċifiku.

IS-SUR JOSEPH CARUANA: Le, imma in the following weeks li joħroġ ir-rapport jieħdu azzjoni. Dan jiltaqa’ darba fix-xahar, matul dak ix-xahar joħroġ ir-rapport, u fil-ġranet ta’ wara jiġu implimentati r-rakkomandazzjonijiet. 

ONOR. GRAHAM BENCINI:  Vis-à-vis l-carousel fraud – li naħseb li inti ntiż fiha – din is-sistema tgħinkom tidentifikaw...

IS-SUR JOSEPH CARUANA: Bla dubju, għax aħna hawnhekk qegħdin ngħidu li meta torbot kollox, u llum qed nirfinaw...  L-enfasi u ż-żmien li użajna huwa biex nibnu l-profil tat-taxpayers, għax ir-riskji kollha huma r-Reġistru tat-Taxpayer. U meta ngħid taxpayer qed nirriferi għal kumpaniji, trustees, eċċ. Jiġifieri kull min b’xi mod jagħmel attività ekonomika qiegħed fir-reġistru tagħna, u allura aħna rridu naraw li nnaqqsu r-risk tagħhom, kemm jekk huma s-setturi li joperaw, jew inkella b’mod individwali. Illum wasalna biex nikkalibraw il-wealth għax waħda mill-isfidi hi li ma tistax timxi kemm trid minħabba li d-data mhijiex daqshekk integrata u korretta għax ikollok fees differenti, imma hemmhekk ukoll wasalna biex ikollna. U allura la jkollna dik, imbagħad numru ta’... Kif ukoll informazzjoni minn third parties.  Il-Moody’s Analytics, li aħna għandna agreement magħhom...  Illum żviluppajna API biex tidħol fis-sistema u allura dak kollu li jeżisti fuq Joe Caruana jitla’ u jkollok l-iscore.

ONOR. GRAHAM BENCINI: Fil-fatt fuq it-third party kont interessat. 

IS-SUR JOSEPH CARUANA: L-informazzjoni hija kemm third party, li  jistgħu jkunu każijiet tal-qorti, jistgħu jkunu sanctions, anke internazzjonali, informazzjoni minn regolaturi oħra, bħal Transport Malta, eċċ., jiġu mdaħħla fis-sistema u....

ONOR. GRAHAM BENCINI: Naħseb li ssir ukoll kollaborazzjoni ma’ barra.

IS-SUR JOSEPH CARUANA: Hekk hu. 

ONOR. GRAHAM BENCINI: Kif ukoll kollaborazzjoni ma dipartimenti internazzjonali, għax il-carousel fraud ikun internazzjonali.

IS-SUR JOSEPH CARUANA: Iva, għandna kollaborazzjoni internazzjonali, imma minnha joħorġu l-connections li wieħed għandu. Aħna ħafna drabi nintużaw għal ħaddieħor rather than...

ONOR. GRAHAM BENCINI:  Grazzi.

IĊ-CHAIRPERSON: Sur Caruana, se nibni ftit fuq l-argumenti tal-kollegi li staqsew qabli. Punt li ġibidli l-attenzjoni – u li ilna nisimgħu dwaru – huwa kif l-AI se jibda jintuża, mhux biss f’element ta’ riskju però anke biex isegwi ċerti profili dwar jekk humiex tax compliant jew le. Waqt li kont qed nisma’ bdejt nhewden dwar l-għodda legali li hemm sabiex isir l-infurzar. Jiġifieri veru li huwa tajjeb ħafna li jkollok il-back office organizzat, li jkun qed isir l-iskrutinju, u li nkunu qed naraw jekk humiex compliant, però fl-aħħar mill-aħħar, jekk ma jkollokx infurzar, dak ix-xogħol ikun qed iġemma’ it-trab fuq l-ixkaffa, biex inpoġġiha b’mod viżiv. Wieħed min-nuqqasijiet, li fl-opinjoni tiegħi naħseb li huwa kbir, huwa n-nuqqas ta’ liġi li tirregola l-unexplained wealth.  U  naħseb li hawnhekk jidħol ħafna x-xogħol tagħkom, fis-sens li tkun qed tara persuni li forsi ma jkunux qed jiddikjaraw is-somom kollha, jew inkella f’daqqa waħda jkunu qed jinvestu fil-proprjetajiet, imbagħad tmur biex tara x’qed jiġi ddikjarat ma’ entitajiet oħra tal-Gvern – saħansitra jkollok min qed jieħu s-sussidji jew inkella qed jibbenefika minn ċerti skemi ta’ għajnuna –  u ssib li f’attivitajiet oħra jkunu attivi mhux ħażin.  U allura jkun hemm xi ħaġa li mhijiex qed tikkombaċi. L-Awditur Ġenerali u l-Uffiċċju tiegħu kemm-il darba jitkellmu dwar in-nuqqas ta’ sistema integrata bejn l-entitajiet fil-pajjiż, jiġifieri li jkun hemm informazzjoni ta’ bosta entitajiet li tkun qed tiġi shared u mhux ikun hemm ħafna burokrazija biex wieħed jikkollabora mal-ieħor. U hawnhekk se nasal għad-dunque. L-AI se jkun qiegħed jiġi integrat fis-sistema tal-Kummissarju għat-Taxxa u d-Dwana biss, jew inkella se jkun qiegħed jiġi koordinat ukoll ma’ entitajiet oħra biex naraw sitwazzjonijiet bħal unexplained wealth u benefiċċji soċjali li qed jingħataw għalkemm persuna mhux suppost tkun eliġibbli għalihom? L-AI se jgħin f’dawk l-affarijiet?  Se jkun hemm xi sistema fejn isir rapport lil entitajiet oħra għax dawn ikunu ħarbu mis-sistema?

IS-SUR JOSEPH CARUANA: L-ewwel nett, irrid ngħid li hemm kollaborazzjoni tajba ħafna ma’ regolaturi oħra. Pereżempju, aħna nirċievu suspicious transaction reports (STRs) mingħand l-FIAU u entitajiet oħra, li ovvjament jidħlu fis-sistema tagħna.  Fl-aħħar mill-aħħar l-investiment mhuwiex tagħna imma huwa tal-Gvern u tal-pajjiż, u allura rridu naraw li mingħajr ma niksru l-kunfidenzjalità – għax id-Dipartiment tat-Taxxa u d-Dwana huwa partikolari f’dak li għandu x’jaqsam ma’ informazzjoni – naqsmu u niksbu informazzjoni ma’ ħaddieħor. 

IĊ-CHAIRPERSON: Allura s-sistema kif taħdem?

IS-SUR JOSEPH CARUANA: Jekk tiġi fis-sistema tagħna hija kwestjoni ta’... Fil-fatt aħna għandna arranġamenti ma’ numru ta’ third parties. Pereżempju, aħna nitkellmu mad-Dipartiment tas-Social Security, għax għalkemm magħna jiġi ddikjarat l-income, jekk wieħed irid jara l-unexplained wealth ma jistax iħares lejn l-income biss. Jiġifieri jien naħseb li meta saru s-self-assessments u poġġejna l-income biss konna qed naraw stampa waħda, ma konniex qed naraw l-istampa kollha. Il-punt li aħna morna għall-wealth, fejn allura jkollna iktar verifika tat-taxpayers u ta’ dak li jiddikjaraw, se jgħinna biex ovvjament nieħdu iktar...  U aħna nagħmluha din, għax jekk ikun hemm taxpayers li b’xi mod ma jkunux in line jew inkella... Pereżempju, jekk każ ikun jirrigwarda l-FIAU, isir mal-FIAU u jieħdu azzjoni, jekk ikun jirrigwarda Pulizija, imur għand il-Pulizija għax aħna ma nipproċedux kriminalment.   Aħna għandna kumitat li jiddeċiedi fuq każijiet simili, u jekk ikun hemm entitajiet oħra li b’xi mod ikollhom bżonn ikunu nfurmati, dik l-informazzjoni ngħadduhielhom. Illum hemm regolaturi, bħal pereżempju, id-Dipartiment tas-Sigurtà Soċjali fejn il-liġi tippermettilhom jieħdu informazzjoni mingħandna b’mod dirett. Il-Qorti wkoll titlob b’mod regolari r-returns u l-assessment ta’... Ovvjament, għal dak li jirrigwarda AI għadna on a learning curve; għandna l-esperti u għadna qegħdin nitgħallmu.  U la semmejt l-AI nista’ inserraħ ras kulħadd  li l-human element baqa’ hemmhekk, jiġifieri l-persuna se tiddeċiedi mhux is-sistema jew il-programm. Meta nkunu lestejna l-ewwel fażi mmorru għand l-awtorità kompetenti biex inġibu s-certification bħala verifika tas-sistema tagħna li taħdem, u allura nħares ‘il quddiem li dik tkun iċċertifikata mill-MDAA biex kulħadd ikollu moħħu mistrieħ li m’aħniex qegħdin nagħmlu witch hunts, imma li l-informazzjoni ekwa li hija għal kulħadd tista’ tidħol ġo sistema waħda. Mill-bqija, informazzjoni li tkun għandna li mhijiex tagħna, li jistgħu jindirizzawha l-FIAU jew xi dipartiment ieħor, aħna ngħadduha.

IĊ-CHAIRPERSON: Però trid ssir talba mill-FIAU?

IS-SUR JOSEPH CARUANA: Le, jekk kemm-il darba aħna, bil-proċessi tagħna, jirriżulta li l-każ ikun related to money laundering, awtomatikament isir STR u ninfurmawhom, bħalma huma jinfurmaw lilna meta jagħmlu l-proċess tagħhom, u areas tagħna jagħtuna l-informazzjoni.  Jien naħseb li hemm kollaborazzjoni tajba ħafna bejn kulħadd.

IĊ-CHAIRPERSON: Allura se nagħmel id-domanda li qed issir ħafna hemm barra, u ċjoè kif għandek dan it-tip ta’ nies li nisimgħu dwarhom fl-aħbarijiet li joħorġu mill-qrati tagħna li jaħarbu mis-sistema. Kif tiġri li xi ħadd jieħu l-benefiċċji soċjali u fl-istess ħin għandu numru ta’ assi?  Suppost li dawn deheru x’imkien, fis-sens li meta xi ħadd jixtri proprjetà jħallas it-taxxa fuqha. Allura kif jaħarbu mis-sistema?

IS-SUR JOSEPH CARUANA: Jien nispera li dak li rrid immexxi ‘l quddiem jagħtina r-riżultat li qed issemmi inti. L-għodod li għandna qegħdin għalhekk.  Mingħajr dawn l-għodod u mingħajr dan l-investiment ħadd...  Għax s’issa li jiġri hu li jew ikollna telefonata, jew ikun hemm xi ħadd li jkollu għal xi ħadd u jċempel lilna u jgħidilna biex ninvestigawh, jew inkella ttella’ file, ikun l-għaxar wieħed u jkun hu l-miskin. That is the order of the day. Ġaladarba jkollna t-third party data – nisperaw li sal-aħħar ta’ din is-sena tkun hemmhekk u tkun b’saħħitha –  u nkunu qegħdin naraw dak li jkun x’qed jieħu minn hemm u minn hawn, allura dawk l-affarijiet suppost jonqsu, għax ovvjament imbagħad dejjem ikollok it-theddida li xi ħadd ikun qed jagħmel xi ħaġa differenti minn dak li tkun qed tagħmel inti. Bħalissa ma nistgħux nagħmlu dan, mhux għax m’għandniex nies kapaċi, imma għax l-għodod li għandna mhumiex idoneji biex jagħmlu dan it-tip xogħol kumpless. Aħna sal-leġiżlazzjoni għandna, imma fejn jidħol iċċekkjar ta’ korrettezza ta’ informazzjoni li nirċievu, jew li nagħtu, u l-ħeffa li biha trid tagħmel dan, jekk ikollna dawn it-tip ta’ għodod, li ovvjament iridu jkunu kkalibrati u mmudellati tajjeb, ikun ħafna aktar reali li jiġu ndirizzati ħafna mill-concerns tan-nies hemm barra. 

IĊ-CHAIRPERSON: L-ewwel semmejt l-element uman. Veru li huwa tajjeb li jkollok l-AI, li fl-aħħar mill-aħħar se tkun għodda oġġettiva u riġida, però ikun hemm ċirkostanzi fejn ikun importanti li jkun  hemm l-element uman. L-element uman safejn se jasal? L-element uman kemm jista’ jagħmel overriding ta’ dawk il-findings tal-AI? Kemm jista’ ikun iktar laxk l-element uman? Fl-aħħar mill-aħħar qed nitkellem fuq il-ħsieb.

IS-SUR JOSEPH CARUANA: Il-final decision hija tal-element uman. Ovvjament l-element uman irid jispjega għalfejn sar hekk, jew jista’ jikkalibra l-AI jew is-sistema, għax fl-aħħar mill-aħħar mhux bilfors ir-riżultat huwa man-norma, u allura jkun hemm bżonn li l-watchlist li semmejna, il-kriterji li semmejna, jiġu rranġati. Meta mbagħad jaqblu, u allura se jiddeċiedi jekk huwiex l-ewwel wieħed, ma jistax jaqbeż għat-tieni. Jiġifieri jekk l-ewwel wieħed listed ikun Joe Caruana, ma nistax naqbeż għat-tieni wieħed għax inkella rrid nispjega għalfejn l-ewwel wieħed mhux se jkun awditjat jew whatever. Jien nixtieq nenfasizza li we are after compliance, educating taxpayers.  Fil-fatt permezz ta’ ftit nudging letters li bgħatna, fejn lil dak li jkun inkunu għednilu li qed naħsbu li hemm problema, ġbarna madwar €500,000. Anke meta nitkellmu ma’ membri stati oħra u mal-Kummissjoni, their advice ikun li l-investiment għandu jkun fuq il-compliance. It’s very  costly, u kważi impossibbli, li jkollok l-infurzar. L-isforz irid isir fuq li teduka, imma jrid ikollok infurzar b’saħħtu b’mod li min jipprova jiċċajta, imbagħad isib l-infurzar, u mhux jaħseb li kollox jgħaddi u li qatt ma jsir checking. Naħseb li dak l-element naqqasnih u rridu nżiduh.  Imma naqqasnih għax nerġa’ ngħid li ċ-ċavetta hija l-compliance. L-għodda tista’ tgħinna biex inkunu nistgħu ngħidu jekk dak li jkun ikunx fit-triq it-tajba jew le, imbagħad, minħabba li qed nitkellmu fuq self-assessment, sta għall-individwu jew kumpanija li jgħidu li dak li ssottomettew huwa korrett.  Allura hemmhekk jibqa’ dak l-ammont, imbagħad sta għalina li nivverifikawh mod ieħor.

IĊ-CHAIRPERSON: Jiġifieri l-użu tal-AI se jwassal biex jgħidlek li “Ċikku” mhuwiex compliant, imbagħad l-element uman jiddeċiedi x’passi se jittieħdu?

IS-SUR JOSEPH CARUANA: Iva, għax qiegħda magħmula fuq risk criteria. Pereżempju, jekk tkun qed tara min ma ssottomettiex ir-return, skont is-segment li tkun qiegħed tinvestiga, jew by industry, jew by type of individuals, mir-riżultat li joħroġ ikun hemm scoring. Jekk l-iscoring ikun low, allura jistgħu jmorru compliant, jekk imbagħad ma jkunux qegħdin jiddikjaraw... Imma d-deċiżjoni se tkun fuq ir-rapport li jkun ħareġ, ir-ranking li jkun hemm, u l-iscoring.

IĊ-CHAIRPERSON:  L-Onor. Bencini.

ONOR. GRAHAM BENCINI: Fis-software li nużaw tal-anti-money laundering (AML), ir-risk profiling isir awtomatikament kuljum, għax finalment iċ-ċirkostanzi tal-individwu...  Fis-software li nużaw aħna fil-prattika fuq l-AML u n-know your Customer (KYC), ir-risk profiling isir awtomatikament kuljum, għax iċ-ċirkostanzi tal-bniedem jistgħu jinbidlu mil-lum għal għada, għax għall-argument, illum jista’ ikun bniedem sewwa, l-għada jikser il-liġi u allura jiġi flagged. Il-profiling software li għandkom intom jaħdem b’dan il-mod? Jiġifieri jagħmel il-profiling tiegħu kuljum, skont iċ-ċirkostanzi, jew forsi f’kull perjodu? Jekk hu hekk, iżżommu historical data tar-risk profile tal-individwu jew tal-kumpanija?

IS-SUR JOSEPH CARUANA: Ir-risk profiling isir kull meta trid tagħmlu.

ONOR. GRAHAM BENCINI: Jiġifieri mhijiex awtomatika?  Hija  manwali?

IS-SUR JOSEPH CARUANA: Le, issir b’mod awtomatiku. Joħroġ kollox minn ġos-sistema.

ONOR. GRAHAM BENCINI: Kull meta jiġi updated?

IS-SUR JOSEPH CARUANA: Jiddependi. Ħafna drabi jiġi updated in real time, or frequently, jiddependi minn jekk... Jekk inti għandek data dieħla kuljum, kif jiġri fil-każ ta’ Moody’s Analytics,  it-third party data li hija real time tidħol in real time. Allura jekk għada jew illum irrid nagħmel analiżi ta’ grupp, għandi real time data hemmhekk. Il-ħsieb huwa li iktar ma jkollna frequent and real time data dieħla ovvjament ikollok iċ-ċertezza, eċċ. Imma li hu żgur hu li d-data tkun updated skont dak it-third party min hu. 

ONOR. GRAHAM BENCINI: B’hekk ikollok historical data. Jiġifieri f’sena, teknikament suppost ikollok risk profile kważi kuljum. Dan jista’ jinżel jew jitla’ skont ma jiġi...

IS-SUR JOSEPH CARUANA: Hekk hu.  It-tieni fażi, li se nibdew, hija iktar interessanti għax titkellem fuq forecasting, u allura aħna nistgħu mmorru fuq l-actual. U se mmorru fuq l-actual għax aħna jinteressana kemm suppost niġbru taxxa, iktar milli noqogħdu fuq l-analiżi tal-ekonomija. Se jkollna wkoll għodda biex inkejlu l-behaviour tad-debituri, u allura ngħidu li dawn ta’ “din” l-area rridu nindirizzawhom b’“dan” il-mod u l-oħrajn irridu nindirizzawhom b’mod ieħor, minflok ma toqgħod tfittex eċċ. Dawn kollha huma pleasures yet to come fis-sistema li għandna.

ONOR. GRAHAM BENCINI: Xtaqt nagħmillek żewġ mistoqsijiet dwar dan.  L-ewwel waħda hija jekk is-sistema tippermettilekx tagħmel manual over ride tar-risk profile. Pereżempju, jekk it-tali persuna tiġi profiled bħala high risk, is-sistema tagħtik il-faċilità li bil-manual over ride tagħmlu low risk?
IS-SUR JOSEPH CARUANA: Le. Is-sistema tħallik tagħmlu high risk jew tidentifikah...

ONOR. GRAHAM BENCINI: Imma r-risk profiling mhux is-sistema tagħmlu awtomatikament?

IS-SUR JOSEPH CARUANA: Jekk Joe Caruana huwa pimp, lis-sistema trid tgħidilha li Joe Caruana huwa pimp. Jiġifieri l-profil inti trid tpoġġih. 

ONOR. GRAHAM BENCINI: Mhux neċessarjament. Jekk għandek open source data, allura jkun jista’ jeħodha minn hemmhekk.

IS-SUR JOSEPH CARUANA: Imma għandek traceability. Jekk jien politically exposed person u m’għamiltnix, u r-riżultat joħroġ li m’iniex, allura hemmhekk għandek... Jiġifieri s-sistema ma tħallikx tagħmel manual over writing.

ONOR. GRAHAM BENCINI: Mela l-over-ride ma tħallikx tagħmilha. Xtaqt nagħmel it-tieni mistoqsija dwar dan u m’iniex qed nipprova mmaqdar.  Naqbel miegħek totalment li huwa aħjar li nedukaw lin-nies biex ikunu konformi, aktar milli nieħdu passi wara; we are totally on board magħkom u naqblu totalment. Matul dawn l-aħħar sena, sena u nofs, id-dipartiment qed iċempel lill-klijenti li ma jkunux bagħtu l-VAT return, u din hija ħaġa tajba għax dak li jkun forsi jkun nesa, imma kelli każijiet ta’ klijenti li rċevew emails jew telefonati fuq VAT returns li jkunu diġà ġew sottomessi. U l-inkwiet tiegħi huwa li dawn in-nies jiġu flagged bħala VAT defaulters, għax skont is-sistemi tagħkom il-VAT return ma tkunx ġiet sottomessa, meta fil-verità tkun ġiet sottomessa. Nerġa’ ngħid li m’iniex qed immaqdar, imma qed nistaqsi għax jista’ ikun hemm xi glitch fis-sistema. Fis-sistemi tagħkom xi jsir f’dawn il-każijiet fejn ikun hemm dawn il-false positives? 

IS-SUR JOSEPH CARUANA: L-ewwel nett is-sistemi li għandna huma outdated. Kif għedt fil-bidu, il-corporate systems li għandna tal-VAT, eċċ, għandhom iktar minn 20 sena u ħadd ma nvesta fihom. Illum qed isir investiment f’sistema ġdida, li nispera li tkun iktar diġitali u  tkun taħdem iktar in real time.

ONOR. GRAHAM BENCINI: Jiġifieri s-sistema l-ġdida għandha mhijiex rolled out?

IS-SUR JOSEPH CARUANA: Is-sistema l-ġdida, le. Jekk Alla jrid, l-aħħar appell se jsir fl-aħħar ta’ Settembru, u nisperaw li jkollna s-supplier sal-aħħar ta’ Diċembru u within three years we should be implementing it, għax it’s not a system to be developed, but a system to be implimented. Se jkollna mill-inqas 70% minnha lesta, u allura nkunu nistgħu naħdmu.  Qed ngħid li huwa importanti li nedukaw u nagħmlu l-affarijiet pubbliċi man-nies, għax aħna nagħmlu żbalji bħalma jagħmel it-taxpayer, u jekk se ngħidu li se neliminawhom inkunu qed inqarqu bin-nies. Il-punt huwa li llum għandna an open channel li jekk l-iżball ikun tad-dipartiment – u kien hemm każijiet simili – il-burden tinġarr mid-dipartiment.

ONOR. GRAHAM BENCINI: Imma ma jiġix flagged bħala defaulter. 

IS-SUR JOSEPH CARUANA: Le, għax għalhekk hemm it-triage u n-nies, ħalli jkunu jistgħu  jiċċekkjaw. 

IĊ-CHAIRPERSON:  L-Onor. Muscat.

ONOR. ALEX MUSCAT: Se nerġa’ immur fuq ir-rapport u t-tax collection. Is-sena li qegħdin nitkellmu fuqha kienet waħda partikolari ħafna għax kienet is-sena tal-pandemija. Jekk wieħed iħares lejn is-snin ta’ qabel, kif irrappurtat anke f’dan ir-rapport stess, jara li kien hemm it-trend fejn sena fuq oħra dejjem kontu qed iżżidu d-dħul tagħkom, imma dik is-sena kellkom sitwazzjoni differenti. F’dak li għandu x’jaqsam ma’ diversi skemi li kien ħareġ il-Gvern biex jgħin lin-negozju, fejn kien hemm delayed payments ta’ taxxa...

IS-SUR JOSEPH CARUANA:  Kien hemm delayed payments ta’ VAT u ta’ national insurance (NI) contributions.

ONOR. ALEX MUSCAT: Fiex tinsabu fil-ġbir ta’ dawk il-payments? Jiġifieri dak li ġie delayed f’dawk is-sentejn tal-pandemija, illum fiex qegħdin biex nirkuprawhom? Forsi tista’ tispjega ftit għax naf li ma kienx hemm miżura waħda biss, imma kien hemm numru ta’ inizjattivi.

IS-SUR SHAWN AGIUS: Id-deferral dak iż-żmien kien fuq il-VAT, li prattikament kopra minn Marzu 2020 sa Diċembru 2021, li bl-ammont ta’ applikanti li kien hemm għad-deferral scheme ġie jammonta għal ftit iktar minn €750 miljun. Jiġifieri għal dak il-perjodu t-taxpayer seta’ iddiferixxa dak l-ammont. Fir-realtà kellna ċirkostanzi fejn kien hemm min applika però xorta ħallas, jiġifieri nistgħu ngħidu li mill-ewwel kellna riżultati ta’ ġbir tagħhom. Illum il-ġurnata, minn dawn is-€750 miljun tal-VAT fadal jinġabru €16-il miljun. Mil-lat ta’ FSS, jiġifieri t-taxxa li tinġabar minn fuq l-impjegati u n-national insurance tagħhom, kellna qisu qrib il-€150 miljun li setgħu jiġu differiti, li kienu biss għal tliet xhur bejn Marzu 2020 u Ġunju 2020. Illum minn dawn fadal madwar €7 miljun x’jinġabru. Tajjeb ngħidu li f’ħafna minn dawn aħna nkunu għaddejjin bi programmi ta’ repayments, fejn ikun hemm arranġament mat-taxpayer biex ikun jista’ iħallas dawn l-ammonti f’repayment programme. 

IĊ-CHAIRPERSON:  L-Onor. Attard.

ONOR. RAMONA ATTARD: L-ewwel nett niskuża ruħi jekk se nkun qed nirrepeti xi domandi, però wasalt ftit tard.  Jien rajt li kien hemm kważi 5,000 proprjetà li ġew riferuti lill-periti biex jiġi vverifikat il-valur tagħhom. X’inhi s-sistema li tintuża? U x’inhu l-proċess sħiħ għal applikat sabiex jiġi vverifikat il-valur tal-proprjetà?

IS-SA JOSETTE GALDES: Id-Direttorat jeżamina l-proprjetajiet kollha permezz ta’ teknoloġija li ġiet implimentata madwar l-2018, fejn konna ntroduċejna x-Schedule 8, li n-nutar irid jagħtihielna ffirmata mingħand perit, li jkun fiha l-ispeċifikazzjonijiet tal-proprjetà. Ġaladarba n-nutar jirreġistra l-kuntratt u ovvjament fis-sistema jidħlu dawk l-ispeċifikazzjonijiet, is-sistema, b’mod awtomatiku tgħidilna jekk il-valur, meta kkomparat mal-ispeċifikazzjonijiet tal-proprjetà, huwiex ġust jew le.  Fejn is-sistema tgħidilna li mhuwiex, allura hemmhekk  nibagħtu perit jara l-proprjetà. 

ONOR. GLENN BEDINGFIELD:  U abbażi ta’ xiex tkun under valued? Jiġifieri inti għandek perit li qed jevalwa proprjetà mod, u għandek...

IS-SA JOSETTE GALDES: Jien qed ngħid li s-sistema kif inhi maħduma mill-ekonomisti, li jkunu għamlu studju...

ONOR. RAMONA ATTARD: Jiġifieri hemm xi property market index?

IS-SA JOSETTE GALDES: Le, dan huwa makkinarju intern tal-Kummissarju u li mhuwiex pubbliku, għax jekk ikun pubbliku nkunu qed niddettaw lis-suq. Il-mudell ma jgħidilniex li proprjetà tiswa €250,000 u mhux €200,000, imma jgħidilna li l-proprjetà seems to be undervalued.  U għalhekk nibagħtu l-perit. Ma jfissirx li jekk nibagħtu l-perit żgur li se jsibha under valued, għax hemm affarijiet li s-sistemi teknoloġiċi ma jistgħux jarawhom. Pereżempju, plot ta’ 100 metru kwadru, tista’ tkun għaxar metri b’għaxar metri, u tista’ tkun 50 metru b’żewġ metri. It-tnejn jammontaw għal 100 metru kwadru, imma ma jiswewx l-istess. Jew, pereżempju, żewġ appartamenti, li wieħed ikun south facing u l-ieħor ikun mimli umdità ma jkunux jiswew l-istess. Jiġifieri dawn l-affarijiet, il-mudell teknoloġiku mhux qed jarahom, u allura nibagħtu l-perit. Kif kien jgħid is-Sur Caruana, minkejja t-teknoloġija dejjem irid ikun hemm l-intervent uman. 

IĊ-CHAIRPERSON: Jiġifieri l-kważi 5,000 inspection li semmejt kienu inspections li saru mill-periti?

IS-SA JOSETTE GALDES: Iva, saru inspections ta’ madwar 30% tal-proprjetà li saru kuntratti fuqhom.

IĊ-CHAIRPERSON: Jiġifieri f’wieħed minn tliet kuntratti li jsiru, ikun hemm evalwazzjoni bi spezzjoni ta’ perit. 

IS-SA JOSETTE GALDES: Iva.

IĊ-CHAIRPERSON: Grazzi.  Aktar domandi?  L-Onor. Attard.

ONOR. RAMONA ATTARD: Qed nassumi li r-raġuni għalfejn fis-sena 2020 kienu rreġistrati inqas konvenji kienet il-pandemija.

IS-SA JOSETTE GALDES:  Hekk hu.

ONOR. RAMONA ATTARD: Kemm kienu rreġistrati inqas?

IS-SA JOSETTE GALDES:  L-informazzjoni li għandi hija dwar kuntratti mhux dwar konvenji. Fil-fatt fis-sena 2020 ġew irreġistrati 16,304 kuntratti.

ONOR. RAMONA ATTARD: U dan kif jikkompara mas-sena ta’ qabel jew ta’ wara?
IS-SA JOSETTE GALDES: Is-sena ta’ wara kien hemm 26,000, imbagħad 22,000... Kienu saru ħafna konvenji għax kien hemm l-iskema tal-1.5%, però mbagħad il-kuntratti dejjem isiru madwar sena wara. 

IĊ-CHAIRPERSON: Il-1.5% tal-istamp duty?

IS-SA JOSETTE GALDES: Iva.

IĊ-CHAIRPERSON:  L-Onor. Spiteri Grech.

ONOR. AMANDA SPITERI GRECH: Nafu li f’każ ta’ donazzjonijiet ta’ proprjetà minn missier għall-ulied ukoll ikun hemm taxxa dovuta, però jkollok realtajiet fejn it-tfal ikunu joqogħdu fil-proprjetà, għalkemm tkun għadha tal-ġenituri, u jkunu għamlu ameljoramenti. U jiġu f’sitwazzjoni fejn minn meta tkun saret dikjarazzjoni sakemm imur il-perit tal-Gvern – u hija verità li l-perit ma jmurx fil-mument li jsir il-kuntratt – ikunu saru ameljoramenti u l-proprjetà tkun saret tiswa ħafna iktar minn meta kienet għadha tal-ġenituri. Qegħdin isiru  konsiderazzjonijiet hemmhekk?  Għax din qed niltaqgħu magħha u hemm bżonn li nkunu ġusti ma’ kulħadd.

IS-SA JOSETTE GALDES: L-ewwel nett nixtieq ngħid li meta jkun hemm donazzjoni mill-ġenituri għall-ulied ta’ dar biex jgħixu fiha...

ONOR. AMANDA SPITERI GRECH: Mhux bilfors ikun każ ta’ dar residenzjali, imma tista’ tkun sekondarja. 

IS-SA JOSETTE GALDES: Hemm eżenzjoni mit-taxxa fuq l-ewwel €250,000, u l-kumplament bit-3.5%. (Interruzzjonijiet) Le, m’iniex qed ngħid għall-first time buyer. Meta l-ġenituri jagħtu donazzjoni lit-tfal biex tkun ir-residenza tagħhom, għandhom l-ewwel €250,000 eżenti, u l-kumplament  bit-3.5% without capping. Hemmhekk diġà għandhom rata favorevoli...

ONOR. AMANDA SPITERI GRECH: U f’każ li le.

IS-SA JOSETTE GALDES: Biex niġi għall-mistoqsija tiegħek, il-perit normalment ma jdumx iktar minn xahrejn biex imur jara l-proprjetà. F’każ li sakemm imur ikunu saru ameljoramenti, il-perit ikun irid jikkunsidrahom. Ikollna wkoll każijiet fejn jippreżentawlu wkoll irċevuti fiskali, għax il-perit, skont il-liġi, irid jagħmel l-istima skont id-data tal-kuntratt mhux skont kif tkun fid-data ta’ meta jmur. Fid-dokument li aħna ngħaddu lill-perit meta ngħidulu biex imur jara proprjetà, ovvjament ma nagħtuhx il-valur ta’ kemm ikun ġie ddikjarat għax importanti ħafna li ma ninfluwenzawhx, u ngħidulu wkoll li jrid jevalwa as on the contract date. U l-periti suppost li jikkunsidraw kollox. 

IĊ-CHAIRPERSON: Hemm xi brackets?

IS-SA JOSETTE GALDES: Iva, il-liġi tagħti 15% leeway minn dak li jgħid il-perit għal dak li jkun ġie ddikjarat. Jiġifieri biex jinħareġ kont iridu jinqabżu dawk il-15%.

ONOR. AMANDA SPITERI GRECH: F’każ li jkunu saru ameljoramenti ġol-post li kien tal-ġenituri...  Intom qed tgħidu li huma jipprovdu rċevuti, però x’jiġri f’każ li l-ulied ikunu qegħdin joqogħdu fih, għamlu titjib u ħallsuhom huma?  (Interruzzjonijiet). Hemmhekk le. Jien qed nistaqsi għax importanti li n-nies ikunu jafuhom dawn l-affarijiet.

IS-SA JOSETTE GALDES:  Hekk hu.

ONOR. AMANDA SPITERI GRECH: Din hija realtà li niltaqgħu ħafna magħha, u n-nies għandhom ikunu jafu.

IS-SA JOSETTE GALDES: Il-liġi tgħid il-boll irid jitħallas fuq il-price or market value on date of deed, whichever is the higher. Naqbel miegħek li n-nies għandhom ikunu jafu.  Pereżempju, ħafna nies ma jagħmlux differenza bejn konvenju u kuntratt. Jgħidulek li xtraw post, però fil-fatt ikun għadu fuq konvenju, jiġifieri fil-verità ma jkunux xtrawh. 

ONOR. AMANDA SPITERI GRECH: U jibdew jirranġawh.

IS-SA JOSETTE GALDES:  Iva, hemmhekk iridu jkunu jafu li sa ċertu punt ikunu qegħdin jissugraw għax qed jaħdmu fi proprjetà li lanqas hija tagħhom.

IĊ-CHAIRPERSON: U għalhekk ngħidulhom biex imorru għand avukat!

L-Onor. Bedingfield.

ONOR. GLENN BEDINGFIELD: Fir-rapport jingħad li fis-sena 2020 saru madwar 1,400 investigazzjonijiet, li jiġu kważi erbgħa kuljum. X’kienu t-tip ta’ investigazzjonijiet? Xi nġabar minnhom? U kif irnexxilkom dak iż-żmien, bid-diffikultajiet kollha, tagħmlu dawn l-investigazzjonijiet? (off mic)

IĊ-CHAIRPERSON: F’paġna 52 tar-rapport hawn li kien hemm 120 full audit investigations, 307 specific audit investigations, and 564 cases which were referred to the FIAU. Another 7 cases where referred to the Police Department. (off mic)

Tista’ tikkjarifika d-domanda, Onor. Bedingfield?

ONOR. GLENN BEDINGFIELD: X’tip ta’ investigazzjonijiet kienu? Kemm inġabar? Hemm minnhom li kienu konklużi? 

ONOR. GRAHAM BENCINI: Il-figuri li qegħdin issemmu ma jaqblux ma’ dak li hemm fir-rapport tal-Awditur Ġenerali. (Off mic) 

IS-SUR JOSEPH CARUANA: L-informazzjoni li għandi jien hija li tterminajna 87 audit inspection.

ONOR. GRAHAM BENCINI: F’liema sena?

IS-SUR JOSEPH CARUANA: Fis-sena 2020. (Interruzzjonijiet)

ONOR. GRAHAM BENCINI: Int qed tgħid li “tterminajtu”. Forsi dik... 

IĊ-CHAIRPERSON: F’paġna 52 tar-rapport hemm imniżżel hekk:

“The Investigations Section within CfR carried out 1,467 investigations during 2020; these included 120 full audit investigations (following which €29 million in assessments were raised), 307 specific audit investigations and 564 cases which were referred to the Financial Intelligence Analysis  Unit (as a result, €8.2 million was recouped). Another seven cases were referred to the Police Department since they related to tax evasion.

Legal action taken by Customs during 2020 included 8 cases at the Criminal Courts and 13 cases at the Civil Courts. The Department also settled 94 cases Out of Court, issued 15 Letters to Prosecute and 241 Seizure Notes.”.

Jiġifieri qed naqblu fuq dawn l-ammonti? Ma nafx jekk konniex qed nirriferu għall-istess numri.

ONOR. GRAHAM BENCINI: Sur Caruana, inti semmejt li kienu terminated. Jista’ ikun li l-oħrajn għadhom miftuħin? Forsi għalhekk? (off mic)

IĊ-CHAIRPERSON: Ħalli nagħmluha faċli. Jekk ma jimpurtax nitolbukom kjarifika bil-miktub dwar dak li hemm imniżżel f’section 4.1 li hemm f’paġna 52 tar-rapport. Qed tifhmuna meta ngħidu li l-Onor. Bedingfield jaqla’ l-inkwiet!? 

IĊ-CHAIRPERSON:  l-Onor. Muscat.

ONOR. ALEX MUSCAT: Xtaqt nistaqsi dwar l-excise duties. Fis-sena 2020, bħal fil-bqija tar-revenue streams l-oħra, jidher li kien hemm tnaqqis.  F’dan il-każ it-tnaqqis kien ta’ kważi €70 miljun. Dak it-tnaqqis kien attribwit għax hemmhekk ukoll kien hemm xi skemi ta’ deferral tad-dwana, jew inkella kien hemm tnaqqis fl-importazzjoni minħabba li kienet l-ewwel sena tal-pandemija?

IS-SA MARISA HEWER: Kif nafu, l-excise tax ngħidulha s-syntex. Meta ma jkunx hawn turisti, ma jkunx hawn festi, ma jkunx hawn il-bars miftuħin, il-bejgħ tas-sigaretti, tax-xorb u tal-fuel ovvjament jonqos.  U f’dak iż-żmien dak kollu beda jnaqqas u bdejna naraw decline tal-excise tax, għax dak kollu jagħmel effett fuqu.

ONOR. ALEX MUSCAT: Jiġifieri dak it-tnaqqis, li kien tnaqqis importanti, aktar milli għall-importazzjoni, kien attwibwit...

IS-SA MARISA HEWER: In a way, l-importazzjoni kważi baqgħet l-istess. Il-konsumatur ma baqax jixtri bħalma kien qed jixtri fin-normalità, però l-istess importations qishom baqgħu ġejjin, sakemm ma kellekx ukoll xi vapuri li minħabba l-pandemija ma ġewx. It-tnaqqis kien attribwit l-aktar għad-divertiment. 

ONOR. ALEX MUSCAT: Jiġifieri qed nifhem li attività ekonomika interna, ħafna minnha abbinata mat-turiżmu.
IS-SA MARISA HEWER:  Eżatt, għax it-turisti dak iż-żmien ma ġewx. Illum fil-fatt hija bil-kontra. Il-popolazzjoni llum kibret, qed jiġu ħafna turisti wkoll, u għalkemm jiġu anke għal ġurnata, xorta dak li jkun jixtri xi pakkett sigaretti jew flixkun xi ħaġa. Għax tajjeb ngħidu li mhux ix-xorb alkoħoliku biss għandu l-excise tax fuqu imma anke dak non alkoħoliku, inkluż l-ilma.

ONOR. ALEX MUSCAT: Allura qed nifhem li dawk is-€70 miljun ma kenux deferred payments.

IS-SA MARISA HEWER: Le. Għall-informazzjoni ta’ kulħadd, il-Gvern kien ta sussidju biss fuq li l-alkoħol jiġi denatured, jiġifieri ma jkunx potable, biex isir is-sanitizer dak iż-żmien. Dak huwa l-uniku sussidju li ta l-Gvern fuq l-excise.

ONOR. ALEX MUSCAT: Jiġifieri dawk is-€70 miljun ma kenux sforz ta’ sitwazzjoni fejn kellhom jinġabru maż-żmien, imma kif spjegajt tajjeb inti, kien minħabba nuqqas ta’ attività ekonomika.

IS-SA MARISA HEWER: Bdejna mill-2019, għax il-COVID-19 qisha minn hemmhekk bdiet, u s-sena 2020 kienet kollox...

IĊ-CHAIRPERSON: Nixtieq nikkjarifika xi ħaġa li għedt aktar qabel. Fir-rigward tar-rapport tal-NAO użajt il-kelma “tivverifikaw”, u ridt nikkoreġi ruħi għax fuq rapport tal-Awditur Ġenerali ma ssir ebda verifika. Użajt il-lingwaġġ ħażin u niskuża ruħi, ħalli nkun korrett kemm jista’ ikun.

IS-SUR JOSEPH CARUANA: L-informazzjoni mhijiex qiegħda magħna hawnhekk, imma  meta aħna qed ngħidu 1,467 investigazzjoni, jinkludu 120 full audit investigation, li r-rapport stess jirriferi għalihom bħala tat-Tax Compliance Unit (TCU), imbagħad jirriferi wkoll għal 307 specific audit investigations, u għal 564 cases lil ġew referred għand l-FIAU.  Jiġifieri tliet kwarti minnhom huma desktop audits, u allura setgħu jibqgħu għaddejjin fi żmien il-COVID-19.

IĊ-CHAIRPERSON:  Grazzi.  L-Onor. Attard.

ONOR. RAMONA ATTARD: Aktar qabel issemma, en passant, il-first time buyer, u xtaqt nagħmel mistoqsija li, għalkemm forsi m’għandhiex x’taqsam mar-rapport, hija ta’ interess. F’każ ta’ koppja li tkun xtrat post flimkien u ma baqgħetx flimkien, imbagħad parti waħda mill-kopja tbigħ is-sehem tagħha lill-parti l-oħra, il-parti li tkun biegħet is-sehem tagħha, jekk terġa’ tixtri, tikkwalifika bħala first time jew second time buyer?

IS-SA JOSETTE GALDES: Nibda biex ngħid li f’dak ix-xenajru ma jitħallsux taxxi; hemm eżenzjoni speċjali, anke jekk ma jkunux miżżewġin. Meta żewġ persuni, hi x’inhi r-relazzjoni ta’ bejniethom, xtraw flimkien bl-iskop ta’ sole residence, imbagħad ikun hemm ix-xenarju li semmejt inti, ikun hemm eżenzjoni fuq it-trasferiment, jiġifieri ma jitħallsux taxxi. Però, le, min ibigħ, ma jibbenefikax mill-iskema tal-first time buyers jekk jerġa’ jixtri.

ONOR. RAMONA ATTARD: U lanqas mill-iskema tas-second time buyers?

IS-SA JOSETTE GALDES:  Minn tas-second time buyers iva, imma fuq dak in-nofs. Dejjem ovvjament irid jissodisfa l-kundizzjonijiet tal-iskema tas-second time buyers, bħal dik li ma tkunx trid laħqet għaddiet sena, eċċ.

ONOR. RAMONA ATTARD: Grazzi.

IĊ-CHAIRPERSON: Sar il-ħin biex tibda s-seduta fil-Plenarja. Nistaqsi jekk għadx hemm domandi għall-Kummissarju għat-Taxxa u d-Dwana.  Jidher li m’hawnx aktar domandi, għalhekk nirringrazzjakom talli ġejtu hawnhekk u rrispondejtu għad-domandi tagħna, u nfakkarkom fil-feedback li tridu tgħaddu fir-rigward tal-punt li tqajjem aktar qabel. 

Bħala Kumitat, il-ġimgħa d-dieħla mhux se jitlaqqa’ u mmorru għal ta’ wara. Bħala xhieda diġà kellna tnejn oħra li konna qbilna fuqhom, li kienu s-Segretarju Permanenti fil-Ministeru għall-Finanzi, u l-Ministru għall-Finanzi.  Li ma nafx huwa jekk minħabba l-baġit, it-timing għall-Ministru huwiex forsi... Ma nafx jekk huwiex aħjar li jkun hawn qabel, jew inkella ... (Interruzzjonijiet) Mela ħalli nagħmluha aktar faċli.  Il-Public Accounts Committee qed jaġġorna għat-8 ta’ Ottubru u l-15 ta’ Ottubru fis-2.00 p.m. Se ssir kommunika mal-Ministru għall-Finanzi u mas-Segretarju Permanenti fil-Ministeru għall-Finanzi biex nagħtuhom id-disponibilità tal-Kumitat għal dawk iż-żewġ dati, u jagħtuna l-preferenza dwar liema ġurnata jridu jiġu jixhdu.  Jiġifieri għandna żewġ dati skedati sabiex fihom jixhdu l-Ministru għall-Finanzi u s-Segretarju Permanenti fil-Ministeru għall-Finanzi.

Fl-3.50 p.m. il-Kumitat aġġorna.
